
БИОКИМЁВИЙ ҚОН ТEКШИРУВИНИНГ ДИАГНОСТИК 

АҲАМИЯТИ 

Дилмуродова О. 

Тошкент тиббиёт академияси 

 

Биокимёвий қон текшируви - бу ички органларнинг (жигар, буйраклар, 

ошқозон ости бези, ўт пуфаги ва бошқалар) ишини баҳолаш, метаболизм 

(липидлар, оқсиллар, углеводлар алмашинуви) ҳақида маълумот олиш, 

заруратни аниқлаш имконини берувчи лаборатор диагностика усули 

ҳисобланади. Қон олиш жойи инфекция тушишини олдини олиш учун 

зарарсизлантирилади ва асосан кубитал венадан ёки бошқа томирлардан қон 

олиниб, пробиркага қуйилади ва биокимёвий лабораторияга юборилади. 

Таҳлил натижаларида қуйидаги биокимёвий кўрсаткичларни ҳар бир 

касаллик учун алоҳида ўрганиш мумкин. Масалан, бугунги кунда юрак-қон 

томир касалликлари, метаболизм бузилиши ва бошқа кўплаб касалликлар 

асосида қон таркибидаги умумий липидлар алмашинувининг бузилиши бош 

омил саналади. Ҳозирги кунда қон намуналарини биокимёвий текширишда 

республикамиз клиник-диагностик лабораторияларида бир қатор янги 

замонавий асбоб-ускуналар, жумладан Mindray BC 240-Т русумидаги кўп 

функцияли клиник-кимёвий анализатордан кенг фойдаланилмоқда. Ушбу 

аппаратларда соатига икки юздан ортиқ тест тахлиллари ўтказиш 

имкониятига эга. Бу аппаратнинг афзаллик жиҳатлари шундан иборатки, 

смарт намуна олиш технологияси HbА1c таҳлиллари учун гемолизатни 

автоматик тайёрлашни таъминлайди. Олдиндан ишлов беришсиз 

таҳлилларни бажариш юқори ўтказувчанликни кафолатлайди. Ушбу 

аппаратнинг техник хусусиятларини афзаллиги реагентларнинг 

тежамкорлиги, кюветаларнинг сони кўплиги, автоматик бошқарилиши, 

абсорбцион фотометрия, турбидиметрия, ион селектив, электрод тахлили 

каби ўлчов принципларининг мавжудлиги билан ажралиб туради.  

Семизлик, гормонал бузилишлар, юрак-қон томир тизими 

касалликларида қон такибини биокимёвий текшириш асосида бир қанча 

муммоларга ечим топиш мумкин. Биокимёвий қон текшируви бемор ўзини 

ёмон ҳис қилганда ва ички органларнинг нотўғри ишлашига шубҳа қилганда 

шифокор буюрадиган мунтазам тадқиқотлардан биридир. Ҳар йили тиббий 

кўрикдан ўтадиган ёки мажбурий профилактик текширувдан ўтадиган 

одамлар учун биокимёвий қон тести мажбурийдир.  

C-реактив оқсил (CРО) организмдаги ҳозирги яллиғланиш 

жараёнининг информацион кўрсаткичидир. Бу оқсил жигар томонидан 

синтезланади ва яллиғланишнинг ўткир босқичининг белгиларидан биридир. 

Қонда CРО даражаси юқумли касаллик, жароҳатлар бошланганидан кейин 

ёки операциядан кейинги дастлабки соатларда бир неча соат ичида ошиши 

мумкин. CРО касалликнинг динамикасидаги ўзгаришларга тезда жавоб 

беради ва тикланиш билан тезда нормал ҳолатга қайтади.  

Аланин аминотрансфераза ва аспартат аминотрансфераза 

трансаминазалар деб аталади. Аланин аминотрансфераза (АЛТ) жигар учун 

маркер фермент ҳисобланса, аспартат аминотрансфераза (АСТ) миокард учун 

маркер фермент ҳисобланади. Шифокор АЛТ ва АСТ нисбатларини кўриб 

чиқади ва хулосалар чиқаради. Диагностик мақсадлар учун нафақат АСТ ва 

АЛТ қон параметрларининг ўзгариши, балки уларнинг кўпайиши ёки 

камайиши, шунингдек, ферментлар сонининг бир-бирига нисбати ҳам 

муҳимдир.  

Хулоса. Қоннинг биокимёвий хоссалари инсон саломатлиги учун 

муҳим кўрсаткичларидан бири ҳисобланади. Қон таркибидаги барча 

хоссаларни нормада сақлаш учун аввало соғлом турмуш тарзига риоя қилиш, 

хавфли касалликлардан сақланиш, мунтазам жисмоний машқлар билан 

шуғулланиш, бир йилда икки маротаба қон анализларини топшириш зарур. 

Тиббиёт муассасаларига замонавий клиник-диагностик асбоб-ускуналарни 

жалб этиш ва улар билан ишловчи мутахассислар сонини ошириш эса янада 

клиник диагностикани ривожлантиришга сабаб бўлади. 

ПEШОБДАГИ ОҚСИЛНИ АНИҚЛАШНИНГ КЛИНИК ВА 

ДИАГНОСТИК АҲАМИЯТИ 

Дилмуродова О.*, Дилмуродова М.**, Шайкулов Ҳ.Ш.** 

*Тошкент тиббиёт академияси, **Самарқанд Давлат Тиббиёт 

Университети 

 

Пешобни текшириш нафақат пешоб ажратиш тизими, балки бошқа 

касалликларда ҳам амалий аҳамиятга эга. Уни текшириш натижалари 

касалликнинг кечиши ва ўтказилаётган даволаш чораларининг самарасини 

баҳолаш имконини беради.  

Пешобни клиник текшириш уч қисмдан иборат: физик хоссаларини 

аниқлаш, кимёвий таҳлил ва пешоб чўкмасини микроскопда текшириш. 

Куннинг турли вақтида пешоб ҳар хил таркибга эга бўлиб, бу ўз навбатида 

истеъмол қилинган овқат, унинг таркиби, ичилган суюқлик миқдори, 

жисмоний иш ва ҳаво ҳароратига боғлиқ. Оддий клиник таҳлил учун тоза 

идишга эрталабки пешобнинг ўрта порцияси олинади. Текшириш учун бемор 

аввал ташқи жинсий аъзоларини тозалаб ювади. Аёлларда ҳайз келиш 

даврида пешобда қон аралашишини олдини олиш мақсадида текширишни 

амалга оширмаслик тавсия этилади. Пешоб тутилиши ҳамда пиурия ҳолатида 

катетер ёрдамида олинади.  

Текширишдан аввал пешоб бузилишининг олдини олиш мақсадида уни 

совуқда сақлаш лозим. Айрим ҳолларда шу мақсадда пешобка консервантлар 

(толуол, хлороформ, тимол) қўшилади.  

Меъёрий пешобда деярли оқсил сақламайди. Пешобга тушувчи плазма 

оқсилларининг (кунига 150 мг гача) кўп бўлмаган миқдорини амалий 

тиббиётда қўлланувчи синамалар ёрдамида аниқлаш имкони йўқ. Оқсил 

пешоб билан ажралиши протеинурия деб аталади. Протеинурия буйрак ва 

буйракдан ташқари ўзгаришларга боғлиқ бўлиши мумкин. Органик буйрак 

протеинурияси гломеруляр ўтказувчанликни ошишига олиб келувчи 

буйраклар зарарланиши оқибатида келиб чиқиб, унинг асосида яллиғланиш 

хусусиятига эга бўлган томирлардаги ўзгаришлар ёки базал мембрана 

таркибидаги дезорганизация ётади. Гломеруляр ўтказувчанликнинг 

бузилиши “молекуляр ғалвир” типи бўйича кечиб биринчи навбатда, паст 

